2024:125469

REPUBLIKA E KOSOVES/REPUBLIKA KOSOVA

GJYKATA THEMELORE PRISHTINE - DEGA E GJYKATES PODUJEVE

Numri i I1éndés: 2024:125468
Daté: 17.03.2025
Numri i dokumentit: 07002732

C.nr.1019/24

GJYKATA THEMELORE NE PRISHTINE, DEGA NE PODUJEVE Departamenti i
Pérgjithshém - Divizioni Civil, me gjyqtarin Binak Duqgi dhe bashképunetorin profesional
Muhamet Musliu, né ¢éshtjen juridike kontestimore té paditésit F. M. me nr personal ... nga P.,
té cilén sipas autorizimit e pérfagéson avokat A. J. me adresé né P. rruga “N. K.” ..., kati-...
nr..., kundér té paditurés Komuna e Podujevés - Drejtoria Komunale e Arsimit, lidhur me
céshtjen kontestuese kompensimin e diferencés né pagé né emér té kualifikimit (licencimit),
jashté seance, me daté 17.03.2025, mori kété:

AKTGIJYKIM

I. REFUZOHET NE TERESI SI E PABAZUAR kérkesépadia e paditésit F. M. nga P. me
té cilén ka kérkuar qé té detyrohet e paditura Komuna e Podujevés - DKA gé né emér té
kompensimit té shtesés né pagé né emér té kualifikimit pér periudhén kohore nga data
06.02.2023 e né vazhdim, té paguaj 27 % té pages bazé, me kamaté ligjore prej 8% né vit,
nga dita e parashtrimit té padisé me 30.04.2024, né afat prej 7 ditésh nga dita e
ploftugishmérisé sé aktgjykimit nén kércénim té pérmbarimit té detyrueshém.

I1. Secila palé i barté shpenzimet e veta procedurale.
Arsyetim

Paditési F. M. pérmes té autorizuarit té tij, né kété gjykaté me daté 30.04.2024, ka parashtruar
padi kundér té paditurés, me objekt kontesti kompensimin e shtesés né pagé mbi bazén e
kualifikimit — licencimit. Né padi ka theksuar se me hyrjen né té Ligjit 08/L-196 pér pagat né
sektorin publik paditési nuk éshté kompensuar pér shtesén né emér té kualifikimit sipas Vendimit
nr. 01/33 i datés 29.08.2008. Mé tej ka theksuar me nxjerrjen e Aktgjykimit nga Gjykata
Kushtetuese nr. ref.: AGJ 2316/24, KO79/23 té datés 23.01.2024 ka shfugizuar nenin 45 par. 2
té Ligjit pér pagat né sektorin publik, tani paditésit i takon shtesa né emér té kualifikimit si
pércaktohet me Vendimin e Qeverisé sé Republikés sé Kosovés me numér 01/33 té datés
29.08.2008. Tutje i ka propozuar gjykatés gé té aprovohet kérkesépadia e paditésit dhe té
detyrohet e paditura qé paditésit t’i paguajé shtesat né emér té kualifikimit né€ lartési prej 27 %

té pagés bazé, nga data 06.02.2023 né vazhdim, té gjitha me kamaté ligjore prej 8% nga dita e
paragitjes sé padisé. Shpenzimet e procedurés i ka kérkuar sipas Tarifave t¢ OAK - sé.

E paditura né pérgjigjen né padi té dhéné prané késaj gjykate me daté 12.03.2025 e ka kontestuar
né térési padiné dhe kérkesépadiné e paditésit pér kompensimin e kualifikimit sipas Vendimit té
QRK-sé té dt.29.08.2008 me arsyetimin se nga data 06.02.2023 ka hyré né fuqi Ligji pér Zyrtarét
Publik dhe diferenca e pércaktuar sipas vendimit té larté cekur éshté inkorporuar né pagén e
mésimdhénésve. Mé tej shton se me hyrjen né fuqi té Ligjit pér Zyrtarét Publik tanimé nuk kemi
pagé bazé pér kategoriné e té punésuarve né sektorin e arsimit por sikurse té té gjithé té
punésuarit né sektorin publik né Republikén e Kosovés, edhe paga e tyre éshté e rregulluar me
ané té koeficientit, késhtu qé pér té punésuarit né arsimin e mesém té ulté koeficienti éshté 5.6,
ndérsa pér arsimin e mesém té larté koeficientit éshté 5.8, dhe se konsiderojmé se paditési shtesat
né pagé i realizon sipas Ligjit nr.08/L196 pér pagat né sektorin publik. Prandaj i ka propozuar
gjykatés qé duke u bazuar né faktet e theksuara, pas administrimit té provave kérkesépadiné e
paditésit ta refuzoj né térési si té pa bazuar. Shpenzimet e procedurés nuk i ka kérkuar.

Me rastin e pranimit té pérgjigjes né padi, gjegjésisht vlerésimit té pretendimeve té paléve
ndérgjyqése e né lidhshméri me vlerésimin e provave té bashkangjitura, kjo Gjykaté erdhi né
pérfundim se nga faktet e treguara né padi nuk del themelésia e kérkesépadisé, rrjedhimisht nuk
ekzistojné pengesa pér dhénien e vendimit meritor pa caktuar fare seancé gjyqgésore né kuptim
té dispozités nga neni 399 par.l té LPK-sé, e cila pércakton: “Kur gjykata, pasi t’i arrijé
pérgjigja né padi, konstaton se nga faktet e treguara né padi nuk del themelésia e
kérkesépadisé, atéheré ajo do te jep vendimin meritor me té cilin refuzohet si e pathemelté

’

kérkesépadia.’

Nga shqyrtimi i shkresave té l1éndés dhe vlerésimi i pérgjigjes né padi, gjykata konstatoi se né
mes té paléve ndérgjygésve nuk éshté kontestuese se paditési éshté né marrédhénie pune tek e
paditura sipas kontraté sé punés me nr. prot. ... e datés 01.09.2012 e lidhur né mes té paditésit
dhe té paditurit.

Nga diploma Universitare me numér ... e datés 23.07.2012 e léshuar nga Universiteti i Prishtinés,
fakulteti filologjik gjykata e vértetoi faktin se paditési ka té pérfunduar fakultetin Filologjik dega
gjuhw dhe letwrsi shgipe me daté 08.05.1990 dhe ka marré titullin profesor.

Nga licenca me numér ... e datés 13.06.2013 gjykata vertetoi faktin se paditési éshté e licensuar
gé nga data 13.06.2013 e deri me daté 13.06.2018. Gjykata ka vértetuar faktin se licenca e
paditses éshté licencé e rregullt e karrierés.

Nga lista e pagave e bashkangjitur ne shkresat e 1éndés, gjykata vértetoi faktin se paditési realizon
pagé bazé té rregullt mujore, nga buxheti i Kosovés né shumé prej 626.33 euro.

Fakt vendimtar pér tu vértetuar né kété céshtje kontestimore ishte nése paditésit i takon

kompensimi i pretenduar né emér té kualifikimit pas hyrjes né fuqi té Ligjit pér Pagat né Sektorin
Publik, pérkatésisht nga data 06.02.2023.

Fillimisht Gjykata gjen se me Vendimin e Qeverisé sé Republikés sé Kosovés numér 01/33 té
datés 29.08.2008 [N]ga 1 shtatori 2008 té gjithé mésimdhénésit, drejtorét (zévendésdrejtorét)
dhe bashképéunétorét profesional né shkollat e Republikés sé Kosovés do té kené rritje té pagave
té tyre né bazé té kritereve té licencimit. Tutje, ky vendim ka pércaktuar se [N]ga 1 shtatori
2008, pérmes licencimit zévendésohet sistemi linear i pagave pérmes dallimeve pozitive té
pagave pér té gjithé mésimdhénésit, drejtorét (zévendésdrejtorét) dhe bashképunétorét
profesional né shkollat e Republikés sé Kosovés né nivelin fillor dhe até t&€ mesém.

Me daté 05.02.2023, ka hyré né fugi Ligji 08/L-196 pér pagat né sektorin publik. Né nenin 1
[Qéllimi] ky Ligj ka pércaktuar se qéllimi i kétij ligji éshté qé té krijojé njé sistem té njétrajtshém
té pagave né sektorin publik qé pérfshin parimet dhe rregullat pér pércaktim té pagés né sektorin
publik si dhe té krijojé njé sistem té pagave dhe shpérblimeve, transparent dhe té menaxhueshém
ku elementi kryesor éshté paga bazé.

Tutje, Ligji né nenin 3 par. 1 nén par. 1.9 ka pérkufizuar pagén bazé si vijon: “paga bazé —
nénkupton elementin kryesor fiks té kundérvlerés monetare mujore qé i pérgjigjet nivelit té
kompleksitetit té funksionit, pozités apo gradés dhe nivelit té kualifikimit té kérkuar pér até
funksion, pozité apo gradé, né pérputhje me shtojcat e kétij ligji;”

ME tej, né nenin 29 par. 1 té Ligjit &shté pércaktuar se Népunéset/it e arsimit para universitar
mund té marrin shtesén pér licencé té avancuar. Shtesa pér licencé té avancuar nuk nénkupton
licencén e nivelin bazik gé njihet si licencé e karrierés e qé éshté kusht pér ushtrimin e
profesionit.

Gjykata konstaton se Vendimi i Qeverisé numér 01/33 i datés 29.08.2008 né kohén e hyrjes sé
tij né fugi ka ngritur pagat e népunésve té arsimit para universitar (mésimdhénésve, drejtoréve
(zévendésdrejtoréve) dhe bashképunétoréve profesional né shkollat e Republikés sé Kosovés né
nivelin fillor dhe até t¢ mesém), ashtu gé pérmes licencimit éshté zévendésuar sistemi linear i
pagave pérmes dallimeve pozitive té pagave. Pra, ngritja e pagave pér kété kategori éshté béré
me vendim geveritar, pér shkak té mungesés sé njé ligji pér pagat né sektor publik.

Me hyrjen né fuqi té Ligjit pér pagat né sektorin publik me daté 05.02.2023, éshté krijuar njé
sistem i njétrajtshém i pagave né sektorin publik, ku pérfshihen edhe népunésit e sistemit arsimor
para universitar. Sé kéndejmi, me kété ligj éshté pércaktuar paga bazé edhe pér népunésit e
sistemit arsimor para universitar e cila i pérgjigjet nivelit té kompleksitetit té funksionit, pozités
apo gradés dhe nivelit t& kualifikimit té kérkuar pér até funksion, pozité apo gradé. Né kété
kuptim, Vendimi i Qeverisé numér 01/33 i datés 29.08.2008 ka z&vendésuar sistemin linear té
pagave me rastin e hyrjes sé tij né fugi. Megjithaté, me hyrjen né fuqi t& Ligjit pér pagat né
sektorin publik, éshté krijuar sistem i ri i pagave, ku éshté pércaktuar paga bazé. Andaj, duke
gené se né pagén bazé té népunésve té arsimit para universitar éshté pérfshiré edhe kualifikimi i
kérkuar pér ushtrimin e funksionit, gjykata konstaton se nga provat e shgyrtuara nuk rezulton
themelésia e kérkesépadisé sé paditésit.

Pér mé tepér, Gjykata ka vértetuar faktin se paditési ka nivel té rregullt té licencés, gjegjésisht
licencé té rregullt té karrierés té léshuar pér pesé vite nga data 13.06.2013 e deri me daté
13.06.2018 si¢ konstatohet nga veté titulli i licencés, té cilat pérjashtohen nga kompensimi ashtu
ashtu si¢ pércaktohet me Ligjin pér pagat né sektorin publik, pérkatésisht nenit 29 par. 1. Andaj,
duke gené se paditési ka licencé té rregullt, pérkatésisht bazike, e cila shérben si kusht pér
ushtrimin e profesionit né arsimin para universitar, dhe jo licencé té avancuar té Kkarrierés,
Gjykata konstaton se paditésit nuk i takon kompensimi né pagé mbi bazén e kualifikimit -
licencimit nga hyrja né fuqgi e Ligjit pér pagat né sektorin publik, pérkatésisht nga data
06.02.2023.

Sé kéndejmi, gjykata ka vendosur qé kérkesépadiné e paditésit ta refuzojé né térési si té pabazuar
si né pikén i té dispozitivit té kétij aktgjykimi.

Vendimin nga pika Il e dispozitivit gé secila palé té barté shpenzimet e veta procedurale, gjykata
e bazoi né nenin 450 té LPK-sé.

Duke u bazuar né té dhénat e lartcekura e konform nenit 399 té LPK-sg, gjykata ka vendosur si

né dispozitiv té kétij aktgjykimi.

GJYKATA THEMELORE PRISHTINE - DEGA NE PODUJEVE
Departamenti i Pérgjithshém - Divizioni Civil
C.nr.1019/24 daté 17.03.2025.

Gjyqtari
Binak Duqi

KESHILLE JURIDIKE: Kundér kétij aktgjykimi éshté e lejuar ankesa né afat prej 7 ditésh,
nga dita e marrjes sé te njéjtit, Gjykatés sé Apelit té Kosovés né Prishting, pérmes késaj gjykate

